
Дене шынықтыру және спорт мұғалімдерін даярлауда биологиялық білімді кіріктіру және білім 
алушылардың сапалық көрсеткіштерін дамыту

Аңдатпа. Мақалада Дене шынықтыру және спорт мұғалімдерін даярлауда биологиялық білімді кіріктіру мәселесі 
қарастырылған.  Зерттеудің мақсаты: «Дене шынықтыру және спорт» білім беру бағдарламасындағы спорттық 
пәндерді биологиялық пәндермен кіріктіріп оқыту модельдеріне талдау жасау, оның білім алушылардың 
сапалық көрсеткіштерінің дамуына әсерін бағалау. Зерттеуді міндеттері: Дене шынықтыру және спорт 
пәндеріне биологиялық пәндерді кіріктіру модельдеріне талдау жасау; білім алушылардың білімді игеру 
деңгейі бағалау; білім алушылардың инновацияға қабілеттілігі анықтау; білім алушылардың мәселені шешу 
қабіліттілігі мен топпен жұмыс жасау дағдысының қалыптасуын бағалау. Зерттеу әдістері: Дене шынықтыру 
және спорт пәндеріне биологиялық пәндерді кіріктіруде теориялық және әдістемелік  тест, жоба, кейс, 
жағдаяттық  тапсырмалары дайындалып, бақылау және сұхбат жүргізілді. Эксперименттік жұмысқа 
Қазақстанның төрт жоғары оқу орнының 92 білім алушысы қатысты, бақылау тобындағы білім алушылар саны 
84. Зерттеу нәтижесі: Барлық жағдайда білім алушылардың бастапқы білімі, кіріктіру сабақтарынан кейінгі 
білімдері тест, жоба, жағдайяттық және тағы басқа тапсырмалар арқылы анықталық отырды. Нәтижесінде 
білім алушылардың білімі, инновациялық қабілеті, топпен жұмсы жасау дағдысы жоғарлағаны анықталды. 

Интеграция биологических знаний и развитие качественных показателей обучающихся в подготовке 
учителей физической культуры и спорта

Аннотация.  В статье рассматривается проблема интеграции биологических знаний в подготовку учителей 
физической культуры и спорта. Цель исследования: Анализ моделей интегрированного обучения спортивных 
дисциплин с биологическими дисциплинами в образовательной программе «Физическая культура и 
спорт", оценка его влияния на развитие качественных показателей обучающихся. Задачи исследования: 
анализ моделей интеграции биологических дисциплин в дисциплины физической культуры и спорта; 
оценка уровня усвоения знаний обучающимися; определение способности обучающихся к инновациям; 
оценка сформированности у обучающихся умений решать задачи и навыков командной работы. Методы 
исследования: подготовлены теоретические и методические тесты, проектные, кейсовые, ситуационные 
задания по интеграции биологических дисциплин в дисциплины физической культуры и спорта, проведены 
диалог и интервью. В экспериментальной работе приняли участие 92 обучающегося из четырех вузов 
Казахстана, количество обучающихся в контрольной группе 84. Результаты исследования: Во всех случаях 
исходные знания студентов, а также их знания после интеграционных занятий определялись посредством 
тестов, проектов, тематических исследований и других заданий. В результате было установлено, что знания 
студентов, их новаторские способности и навыки работы в команде повысились.

Integration of biological knowledge and development of qualitative indicators of students in the training of 
physical education and sports teachers

Abstract. The article discusses the problem of integrating biological knowledge into the training of physical education and 
sports teachers. The purpose of the study: To analyze models of integrated learning of sports disciplines with biological 
disciplines in the educational program "Physical Culture and Sports", to assess its impact on the development of qualitative 
indicators of students. Research objectives: analysis of models of integration of biological disciplines into the disciplines 
of physical culture and sports; assessment of the level of knowledge acquisition by students; determination of students' 
ability to innovate; assessment of students' problem-solving skills and teamwork skills. Research methods: theoretical and 
methodological tests, project, case, situational tasks on the integration of biological disciplines into the disciplines of 
physical culture and sports were prepared, control and interviews were conducted. 92 students from four universities of 

1Жантасова М.А.а, 2Байкенжееева А.Т., 3Есиркепов Ж.М.b,  
4Даменова А.К., 2Адырбекова Г.Т.

1 Қорқыт Ата атындағы Қызылорда университеті, Қызылорда қ., Қазақстан
2 М. Әуезов атындағы Оңтүстік Қазақстан университеті, Шымкент қ., Қазақстан
3 Халықаралық туризм және меймандостық университеті, Түркістан қ., Қазақстан
4 М.Х. Дулати атындағы Тараз университеті,  Тараз қ., Қазақстан



Дене тәрбиесінің теориясы мен әдістемесі. №3(85) 2026       7

1Жантасова М.А.а и др.

ISSN 2306-5540 (Print)
ISSN 2788-8894 (Online)

Кіріспе. Қазіргі кезеңде жоғары білім беру 
жүйесінің басты міндеттерінің бірі – кәсіби 
құзыреттілігі жоғары, шығармашылық ойлауға 
қабілетті, ғылыми дүние танымы қалыптасқан 
маман дайындау болып табылады [1]. Ғылым мен 
техниканың қарқынды дамуы, ақпарат көлемі
нің артуы, еңбек нарығындағы өзгерістер білім 
беру мазмұнына жаңа талаптар қоюда. Осыған 
байланысты білімді оқшау емес, өзара байла-
ныс қалыптастыру қажеттілігі туындап отыр. 
Соңғы жылдардағы зерттеулерге талдау жасауда 
байқалатыны біріншіден, білім беруде кіріктіре 
оқыту мәселесі тұрақты, екіншіден, қазіргі өзара 
байланысты және өзара тәуелді әлемде кіріктіру 
жетекші заңдылыққа ие, қоғамның барлық са-
лаларын, соның ішінде білім беруді дамытудың 
негізгі тенденциясына айналды үшіншіден, 
кіріктіре оқыту ережелелері мен талаптары жыл 
санап дамытылып, толықтырылуда, төртіншіден 
кіріктіре білім беру, теорияны практикамен 
байланыстыруға мүмкіндік береді [1-3].

Осыған байланысты ЖОО-ның білім беру 
жүйесінде пәндерді кіріктіре оқыту мәселесі 
ерекше маңызға ие болып отыр. Әсіресе, дене 
шынықтыру және спорт мұғалімдерін даяр-
лау барысында биологиялық білімді кіріктіру 
болашақ маманның кәсіби даярлылығының са-
пасын арттырудың маңызды педагогикалық шар-
ты болып саналады [4-6]. 

Білім берудегі кіріктіру (ағылшын Integration 
- біріктіру, ендіру) - әртүрлі ғылым салалары
ның мазмұнын, әдістерін және ұғымдарын өзара 
байланыстыра отырып, білім алушылардың 
дүниетанымын тұтас қалыптастыруға бағыт
талаған білім беру тәсілі [7]. 

Ғалымдардың өзара ықпалдасуы қазіргі 
ғылым дамуының негізгі тенденцияларының 
бірі болып табылады. XXI ғасырда биология, 
медицина, физиология, педагогика, психология, 
спорт ғылымы, биомеханика сияқты ғылым са-
лалары өзара байланысты күшейтіп, пәнаралық 
зерттеулердің рөлі артты. Бұл туралы ЮНЕСКО-
ның білім беру саласындағы халықаралық құ
жаттарында да білімнің кіріктірілуі қазіргі 

Kazakhstan took part in the experimental work, the number of students in the control group was 84. Research results: 
In all cases, the initial knowledge of students, as well as their knowledge after the integration lessons, was determined 
through tests, projects, case studies, and other tasks. As a result, it was found that the students' knowledge, innovative 
abilities, and teamwork skills increased.

Key words: integrated learning, innovation, model, physical education, sport, biology.

білім берудің стратегиялық бағыты екені атап 
көрсетілген [3, б. 16]. Кіріктіре оқыту идеясының 
теориялық негіздері шетелдік ғалымдардың 
еңбектерінде кеңінен қарастырылыған.  Амери
калық педагог, зерттеуші және оқу бағдар
ламаларын кіріктіру (integrated curriculum) 
жөніндегі теоретик Джеймс Т.Бин (J. Beane) де
мократикалық білім және пәндерді оқушыларға 
өзекті тақырыптар бойынша кіріктіру идеясы 
АҚШ-та мектеп бағдарламасын реформаларуда 
қолдау тапты [8]. Р. Фогарти (R. Fogarty) білім 
мазмұнын кіріктірудің бірнеше моделін ұсына 
отырып, пәнаралық байланыстың білім сапа-
сын арттырудағы рөлін дәлелдеген. Ғалымның 
пікірінше, кіріктіре оқыту білім алушының 
сыни ойлауын, зерттеушілік қабілеттерін және 
практикалық мәселелерді шешу дағдыларын 
қалыптастырады [9, 10].  Хайди Хэйс Джей-
кобс (H.H. Jacobs) «curriculum mapping» (оқу 
бағдарламасын картаға түсіру) және XXI ғасырға 
арналған білім беру бағдарламада кіріктіру  
моделінің ұсынды [11]. 

Қазақстандық білім беру жүйесінде де кірік
тіре оқыту мәселесі соңғы жылдары ерекше 
мәнге ие болып отыр [12, 13]. Қазақстан Респуб
ликасының жоғары білімді дамыту тұжырым
дамасында болашақ мамандардың кәсіби құзы
реттілігін қалыптастыруда пәнаралық бірлестікті 
күшейту қажеттілігі көрсетілген [14].  

Зерттеудің мақсаты: «Дене шынықтыру 
және спорт» білім беру бағдарламасындағы 
спорттық пәндерге биологиялық пәндерді 
кіріктіріп оқыту модельдеріне талдау жасау, 
оның білім алушылардың сапалық қасиеттерінің 
дамуына әсерін бағалау.  

Зерттеудің міндеттері: 
- 	 Дене шынықтыру және спорт пәндеріне 

биологиялық пәндерді кіріктіру модель
деріне талдау жасау;

- 	 білім алушылардың білімді игеру дең
гейін, инновацияға қабілеттілігін, мәсе
лені шешу қабілеттілігі мен топпен жұ
мыс жасау дағдысының қалыптасуын 
бағалау.   

Материалдар мен әдістер. Бұл зерттеу 
жұмысын жүргізуде жүйелі пәнаралық зерт-
теу нәтижелері мен ұсыныстары пәнаралық 
сабақ жоспарларын жасауға және оқу үдерісіне 
енгізуге негіз болды [15-17].

Зерттеу жұмысы 2025-2026 оқу жылының 
1-ші және 2-ші академиялық кезеңінде жүргі
зілді. Зерттеуге Қазақстанның «Дене шынықтыру 
және спорт» білім беру бағдарламасының білім 
алушылары, аталған мамандық бойынша бака-
лавларды дайындайтын төрт жоғары оқу оры-
ны қатысты: Қорқыт Ата атындағы Қызылорда 
университеті, М.Әуезов атындағы Оңтүстік 
Қазақстан университеті, Халықаралық туризм 
және меймандостық университеті, М.Х. Дулати 
атындағы Тараз университеті. 

Экспериментке қатысқан «Дене шынық
тыру және спорт» білім беру мамандығының 
ерекшелігі таңдаған спорт түрлеріне техника
лық дайындық, физикалық дайындық (денедегі 
бұлшықет жүйесінің, сүйек-қаңқа, ішкі мүше
лердің жұмысы) тактикалық дайындық, психо
логиялық дайындық (соматикалық және 
вегетативті жүйкенің жұмысы), интеграль-
ды дайындық жұмыстары қарастырылады, 
ал  «Дене шынықтыру және спорт түрлерінің 
физиологиялық негіздері» пәні дене қимылда
рын жетілдіру мен қалыптастырудың физоло
гиялық механизімі, спорттық жүктемеге ағза
ның психоэмоциональды және физикалық 
бейімделу механизімінің физологиясы, ағзаның 
жаттығу ерекшеліктеріне қарай физиологиялық 
көрсеткіштері, ағзаның функционалдық қор
лары, олардың оқу және бәсекелестік қызмет үде
рісінде пайдалану және жұмылдыру механизімі 
қарастырылады. Осы ерекшеліктерді ескере оты-
рып, эксперимент барысында биологиялық білім 
спорттық пәндердің мазмұнына кіріктіріліп, 
анатомиялық-физологиялық заңдылықтармен 
байланыстырылды.  

Зерттеудің бастапқы кезеңінде сабақтардың 
бағдарламаларын дайындау, пәнаралық (пән
ішілік) кіріктірілетін тақырыптарды анықтау 
болды. Оқытушылар бірнеше білімді  біріктіре 
алатын оқу пәндерінің мазмұнына талдау жа-
сап, курстың мақсатын анықтап, пәнаралық 
байланыстың тереңдігі мен кеңдігі қарасты
рылды. Сонымен қартар, пәнді жүргізіші оқы
тушылар арасында ақпарат алмасу және оқу жо-
спарларын үлесімді жасау, тиімді байланыстыру 
мәселесін жүргізілді [18]. Кіріктірілетін оқу кур-
стары бойынша пәндердің жүргізілуі бірнеше 
кезеңнен тұрды: бірінші кезеңде оқытушы
лар білім алушыларға пәнаралық кіріктірілген 

білім жүйесі және оған байланыты теориялық 
мәселелер жөнінде түсіндірме жұмыстарын 
жүргізді, сонымен қатар бірнеше пәнді жүргізе
тін оқытушылар бірлесіп оқу бағдарламаларын, 
тақырыптарды, пәндерді кіріктіру мүмкіндіктері 
талқыланып шешімдер қабылданды; екінші 
кезеңде оқу үдерісі барысында білім алушылар 
өзбетінше зерттеу жұмыстарын жүргізіп, жоба 
технологиясы, кейс технологияларды қолданып 
жасалған тапсырмаларды орындау арқылы 
мәселеге кеңінен енеді. Зерттеудің үшінші 
кезеңінде  білім алушылар топтық бірлескен 
жұмыстар және шынайы өмірмен байланысты 
жағдаяттарды талдау негінде (жаттығу бары-
сында, спорттық жарыстыр мен т.б) пәнаралық 
байланыс жөнінде түсініктер қалыптасады, 
мәселенің біртұтастығын түсінеді. Пәнаралық 
бағдарлама бойынша оқу үдерісін жүргізу ба-
рысында оқытушылардың, білім алушылардың 
ұсыныстары мен пікірлері ескеріліп, топтық 
талдаулар, кері байланыстар жүргізу арқылы 
сабақ мазұнына, тапсырмаларға, теориялық, 
әдістемелік материалдарға түзетулер, толықты
рылулар енгізілді. 

Экспериментке қатысушылар екі топқа 
бөлінді: эксперименттік топта 92 білім алу-
шы және бақылау топта 84 білім алушы. 
Эксперименттік топтағы білім алушылар дене 
шынықтыру және спорт пәндерін биологиялық 
пәндермен кіріктіріліп оқу жүргізілді.  Бақылау 
тобындағы білім алушыларға бір пән бойынша 
дәстүрлі сабақтар өткізіді. Академиялық кезең 
басында білім алушылардың барлығынан пән 
бойынша білімі, инновациялық ойлау деңгейі, 
командамен жұмыс жасау дағдысы бойынша 
тест сұрақтары алынды. Академиялық семестр 
барысында білім алушылар пәнаралық жоба 
тапсырмаларын, кейс тапсырмалар, жағдаяттық 
тапсырмалар орындады және теориялық, 
әдістемелік материалдармен қамтамасыз етілді. 
Эксперимент соңында білім алушылардан тест, 
жоба, кейсті бағалау және командамен жұ
мыс жасау дағдысы бағаланды. Экспериментке 
дейінгі және кейінгі мәліметтер жиналып, сан
дық және сапалық статистикалық талдау жа-
салып, кіріктіре оқыту нәтижесінің тиімділігі 
анықталды. 

Сандық статистикалық талдау кіріктірілген 
сабақтардан құрастырылған тест сұрақтары 
бойынша, білім алушылардың жасаған жоба-
лары, өзбетінше орындаған тапырмалардың 
нәтижелері бойынша есептелді [19]. Сапалық 
статистикалық көрсеткіштер оқу топтарын 
бақылау (сабақ барысында оқу топтарының 

белсенділігі, биологиялық ұғымдарды спорттық 
ұғымдармен байланыстыра алуы) сауалнама 
(ашық сұрақтарды талдау, білім алушылар өз 
ойларын мазмұндық тұрғыдан топтастыру)  
сұхбат (білім алушылар мен оқытушылардың 
кіріктіре оқыту туралы пікірлері, қиындықтары 
мен артықшылықтары), рефлексия материал-
дары (білім алушылардың сабақ соңындағы 
пікірлері, өзіндік бақылаулары) арқылы  жүр
гізілді. Аталған әдістермен қатар, бинарлы әдіс, 
коллаборациялық әдіс қолданылды [18]. 

Өткізілген сабақтар бойынша бағалау 
критерий әрбір сабақ барысы 100 балмен 
есептелді, оның ішінде студенттердің сабаққа 
қатысуына, белсенділігіне балл қойылды, со-
нымен қатар, Дене шынықтыру және спорт 
пәндеріне биологиялық пәндерді кіріктіру тап-
сырмалары бойынша (тест, үй тапсырмалары) 
білім алушылардың білімді игеру деңгейіне 
20 балл; жоба орындау, кейс тапсырмаларын 
орындауға байланысты, яғни инновациялық 
қабілеттілігін бағалау 20 балл; пәнаралық прак
тикалық, зертханалық тапсырмаларды неме-
се проблемалық есептерді тиімді шешімдерін 
табуға жалпы 20 балл; топпен жұмыс, тапсырма-
ны бірлесіп талқылауы, өзара ынтымақтастық
та жұмыс жасау жалпы 20 балл, дәрісханада 
сабаққа белсенді қатысу 20 балды құрайды  
[19, 20]. Сандық талдау білім алушылардың 
үлгерім деңгейлері жөнде мағлұматтар берсе, 
сапалық талдау күшті, әлсіз жақтарын анықтауға 
және болашақта оқу бағдарламаларына түзетулер 
мен өзгерістер енгізуге, жетілдіруге  мүмкіндік 
береді. Барлық эксперимент түрлерінде сапалық 
талдау  деңгейлік дескрипторлар арқылы жүзе
ге асырылды, сапалық талдау сандық талдау-
мен үлестірілді. Білім алушылардың үлгерімін 
кешенді бағалау, оқытушыларға қызмет нәти
жесін көруге, білім беру стратегиясын оңтай
ландыруға мүмкіндік болады [21-23]. 

Нәтижелер. Білім беруде кіріктіре оқытудың 
4 моделі жиі қолданылады: пәнішілік, пәнара
лық, кешенді кіріктіру және транспәндік кіріктіру  
[13, б. 23]. 

Қазіргі зерттеулерде кіріктіре білім беру 
модельдерінің түрлері кеңейген. Нақтырақ 
тоқталар болсақ, дене шынықтыру және спорт 
пәндеріне биологиялық пәндерді кіріктіру 
мүмкіндіктеріне талдау жасаймыз. 

1. Пәнаралық кіріктіру моделі 
(Interdisciplinary model) – бірнеше оқу бағдар
ламалары бір тақырыптың, мәселенің неме-
се идеяның шеңберінде кіріктіріледі. Негізгі 
ерекшелігі пәндердің мазмұны сақталады, 

пәнаралық байланыс орнатылады, ой тұтастығы 
қалыптастырылады. Идея авторы Джеймс Т. Бин 
демократиялық білім беруге негізделген [8, б. 
42]. Мысалыға алатын болсақ, «Дене шынық
тыру және спорт» білім беру бағдарламасындағы  
«Дене шынықтыру және спорт түрлерінің 
физиологиялық негіздері»  - пәнін алып қарайтын 
болсақ, бір пән болғанымен екі ғылымды бай-
ланыстырып тұр. Дегенмен, аталған пәнді 
«Ұлттық спорт және қозғалмалы ойындар» 
- пәнімен пәнаралық кіріктру қарастырып 
көрейік. Мысалы, «Көкпар», «Аударыспақ», 
«Арқан тарту» сияқты ұлттық спорт түрлерін 
оқыту барысында студенттер тек ойын ережесін 
меңгеріп қана қоймай, сол әрекет кезеңіндегі 
ағзаның физологиялық өзгерістерін зерттейді. 
Сабақта жүрек соғу жиілігі, тыныс алу жиілігі, 
бұлшықет жұмысы, энергия шығыны, анаэ-
робты және аэробты жүктеме ерекшеліктері 
талданады. Мәселен, «Арқан тарту» ойынын-
да статикалық және динамикалық бұлшықет 
жұмысының ерекшелігі қарастырылып, күш 
түсіру кезінде қан айналым мен тыныс алу 
жүйесінің қызметі түсіндіріледі. «Көкпар» ой-
ынында жоғары қарқынды қозғалыстың жүрек-
қантамыр жүйесіне әсері мен төзімділікті дамы-
ту механизмдері анықталады. 

2. Транспәндік кіріктіру моделі 
(Transdisciplinary  model) -  кіріктіре оқыту жеке 
пәндердің шеңберінен тыс, шынайы өмірмен 
байланысты жасалынады. Негізгі ерекшелігі 
оқыту практикалық тапсырмалар түрінде 
жүргізіледі, ғылымның әртүрлі саласындағы 
білім қолданылады, зерттеушілік қызмет 
дамытуға бағытталады. Идеяның негізгі ав-
торы Румыния ғалымы Басараб Николеску  
(B.Nicolescu), ол білімнің пән шекарасынан 
шығып, нақты өмірлік мәселерді кешенді ше-
шуге бағытталуын ұсынған [24]. «Дене шынық- 
тыру және спорт түрлерінің физиологиялық 
негіздері» - пәнін оқыту барысында өзіндік 
жұмыс ретінде «Студенттердің физикалық 
жұмыс қабілетін арттыру және денсаулығын 
сақтау» -атты тапсырма берілді (1 кесте). 

«Дене шынықтыру және спорт түрлерінің 
физиологиялық негіздері» - пәнінің оқу бағдар
ламасын құрастыру барысында теориялық 
материалдарға, практикалық және зертханалық 
сабақтардағы тапсырмаларға үлесімділікпен, 
біртұтастықта берілді.

Кесте1 – Кіріктірілетін пәндер.

Пәндер Кіріктірілетін мазмұны

Физиология Жүрек-қантамыр, тыныс алу жүйесі

Спорт теориясы Жаттығу жүктемесін жоспарлау

Биохимия Энергия алмасу

Нутрициология Спорттық тамақтану

Психология Мотивация, күйзеліс

Экология Қоршаған орта әсері

Сандық технология Fitness tracker, monitoring 

Кесте  2 – Студенттер өзіндік тапсырманы орындау барысында келесі іс-әрекеттерді жүзеге асырады.

Пәндер Іс-әрекеттер

Физиология
Жүрек соғу жиілігін өлшейді, қан қысымын анықтайды; тыныс алу жиілігі талданады; 
дене жүктемесіне реакцияны бағалайды. Бұлшық ет жұмысы, шаршау механизімі 
анықталады

Спорт теориясы Дене дайындығы, жаттығу жүктемесі, қалпына келу төзімділік

Биохимия Энергия шығыны есептеледі, көмірсу мен ақуыз қажеттілігі анықталады, су баланысын 
бағалайды

Нутрициология Рацион құрастыру, су баланысы, спорттық тамақтану

Психология Эмоциаялық тұрақтылық, спорттық мінез-құлық, күйзеліс менеджмент

Сандық технология Сенсорлық құрылғылармен қадамдар санын, жүріп өткен қашықтықты, жанған 
калорияны, жүрек соғу жиілігін, ұйқы режимін және т.б. мүмкіндіктері бар 

3. Мультипәндік модель (Multidisciplinary model) - бірнеше пәнде бір тақырып бір-біріне тәуелсіз 
қатар оқытылады. Негізгі ерекшелігі: пәндер даралығы сақталады, жалпы тақырып жан-жақты 
қаралады, әлсіздік дәрежесі төмендеп, түсіктілік дәрежесі арытады. Иденяның негізгі авторларының 
бірі Хайди Хейз Джейкобс (H.H. Jacobs) [25].   

«Дене шынықтыру және спорт» білім беру бағдарламасында «Футбол оқыту әдісімен» [26], «Гим-
настика оқыту әдісімен» [27],  «Волейбол оқыту әдісімен» [28], «Баскетбол оқыту әдісімен» [29], «Жеңіл 
атлетика оқыту әдісімен» [30] аталған пәндердің барлығында дененің дене жаттығуларына дайындығы 
талданады. Мысалы, әрбір пәннің оқу жоспарына «Жалпы және арнайы дене дайындығын дамыту 
жолдары», «ойын тактикасы және техникасы» тақырыптары қарастырылады. Аталған тақырыптар 
бойынша сабақтарды өту барысында дене бөліктеріндегі мүшелердің дайындыққа қатысу деңгей, 
жаттығуға қатысатын сүйек, бұлшықеттер, тыныс алу және тыныс шығару жағдайлары, қауіпсіздік, 
гигиена мәселелері талданады (3-кесте). 

Кесте  3 – «Дене шынықтыру және спорт» білім беру бағдарламасы бойынша мультипәндік кіріктіру.

Пәндер Барлық пәндерде қарастырылатын ортақ тақырыптар

Волейбол оқыту әдісімен    Спорттың физиологиялық сипаттамасы
Спорт сабағында жүктемені мөлшерлеу
Жалпы және арнайы дене дайындығын дамыту жолдары, Ойын тактикасы және 
техникасы

Баскетбол оқыту әдісімен
Футбол оқыту әдісімен
Гимнастика оқыту әдісімен
Жеңіл атлетика оқыту әдісімен

Зерттеу жұмысын жүргізу барысында аталған 
тақырыптардың мазмұндары талқыланып, жоба 
тақырыптары беріліп, сабақ нәтижесі бойынша 
тест тапсырмалары құрастырылып, нәтижесі 
бағаланып отырылды. 

4. Пәнішілік модель (Intradisciplinary Model) 
– кіріктіру бір пәннің шеңберінде жүреді. 
Ерекшелігі: бір пәндегі бөлімдер кіріктіріледі. 
Тақырыптардың логикалық байланыстары 
күшейтіледі. Пәннің жүйелілік түсінігі қалып
тасады. Идея авторларының бірі, пәнішілік 
кіріктіру сабақтарын жете зерттеген, бірнеше 
еңбектің авторы Р. Фогарти (R. Fogarty) [9, б. 
62 ] . «Дене шынықтыру және спорт түрлерінің 
физиологиялық негіздері» - пәнін негізінде 
пәнішілік кіріктірудің нұсқасын қарастыратын 
болсақ, спорттық жаттығуларға ағзаның 
бейімделуі тақырыбында білім алушыларға 
физиологиялық кейс орындау тапсырылды. 
Білім алушылар жүрек-қантамырлар жүйесі 
физиологиясы, тыныс алу физиологиясы, бұл
шықет физиологиясы, шаршау және қалпына 
келу физиологиясы бөлімдері біртұтас біріктіре 
отырып, спорттық жаттығуға ағзаның бейім
делуін түсіндіреді. Әрбір жүйенің жұмысы, 
олардың бір-біріне байланысы, оларда жүретін 
физиологиялық үдерістерді өзара байланысты-
рады. 

5. Проблеманы шешуге негізделген кірік­
тіру моделі (Problem-based integration model)  
– ғылыми немесе әлеуметтік мәселелер 
шеңберінде кіріктіріледі. Ерекшелігі: problem-
based learning; сыни ойлау дамиды, тәжірибеге 
– бағдарланған білім беру негізге алынады. 
Мысал ретінде «Дене шынықтыру және спорт 
түрлерінің физиологиялық негіздері» - пәні бой-
ынша жоба орындау тапсырылды. Проблемалық 
кіріктіру моделінің негізі проблемалық оқудан 
шыққан деген түсінік бар. Нақты идеяның авто-
ры жоқ, дегенмен бірнше ғалымның еңбектері 
бар Джон Дьюи, Джер Брунер, М. Махмутов 
[31]. Жоба тақырыптары: 

1. Бірдей жаттығуды орындау техникасының 
спортшылардың физиологиясына әртүрлі әсер 
етуі;

Проблема: жеке физиологиялық ерекшелік
тердің жаттығуға әсер етуі;

2. Спортшыларда шаршаудың биологиялық 
механизмдері және оны азайту жолдары. 

Проблема: бұлшықет шаршауының себепте
рін анықтау, қалпына келтіру әдістерін ұсыну. 

3. Спорттық нәтижеге ұйқы мен тамақтану 
физиологиясының әсері.

Проблема: ұйқының жеткіліксіздігі мен 
дұрыс тамақтанбаудың жұмыс ықпалын зерттеу.

Сонымен қатар, сабақ барысында жағ
даяттық тапсырмалар берілді. Мысалы, Жасөс
пірімдерге арналған қауіпсіз спорт жаттығу
ларының бағдарламасын жасау. 

Проблема: Ересектерге арналған спорттық 
жаттығулар жоспары, жасөспірімдер үшін 
қауіпті.

Кіріктіру: 
Биология: жас ерекшелік физиология, сүйек

тің дамуы, бұлшықет және жүрек-қантамырлар 
жүйесі, жыныстық деморфизм.

Спорт: жаттыуды жоспарлау, физикалық 
жүктемені нормалау принциптері.

Нәтиже: білім алушылар жас өспірімдердің 
ағзаларының биологиялық ерекшеліктерін 
ескеріп, спорт түрлеріне қарай жаттығулардың 
бағдарламасын жасайды.  Халықаралық ғылыми 
еңбектерде білім беруде қолданылатын кіріктіру 
модельдерінің басқа түрлері айтылады. Мыса-
лы, құзыреттілік-кіріктіру моделі - білім, білік, 
дағды және кәсіби құзыреттілік кіріктіріледі. 
Ерекшелігі: оқу нәтижесіне негізделген, тео-
рия мен практиканы біріктіреді, жоғары білімде 
кеңінен қолданылады. Кластерлік кіріктіру 
моделі - кәсіби бағыттағы пәндер шеңберіндегі 
кіріктіру. Ерекшелігі: кәсіби бағыттылығы, 
нақты қызмет бағытына дайындау, жоғары 
оқу орны - мектеп-жұмыс берушінің байланы-
сы.  STEM/STEAM кіріктіру моделі - Science 
(ғылым), Technology (технология),  Engineering 
(инженерлік),   Mathematics(математика),  Arts 
(өнер) ( STEAM бірге).  Ерекшелігі: жобалық 
оқыту, сандық технология, инженерлік ой-
лау. Модульдік кіріктіру моделі - оқу матери-
алы тақырыптық модульдерге біріктіріледі. 
Ерекшелігі оқытудың икемділігі, студенттердің 
өзіндік жұмыстары, теория мен практиканың 
кіріктірілуі. Атаған модельдер жоғарыда атап 
өтілген кіріктіру модельдерінің тармақшалары 
деп айтуымызға болады. Себебі, мазмұны, 
мақсаттары ұқсас. 

Экспериментте төрт бағыт бойынша білім 
алушылардың деңгейлері анықталды: білім 
алушылардың оқу сапасын бағалау, білім 
алушылардың инновацияға қабілеттілік деңгейі, 
білім алушылардың жағдаяттық мәселелерді 
шешу қабілеті, білім алушылардың топпен 
жұмыс жасау дағдысының қалыптасу дең
гейі. Әрбір бағыт сапалық талдау бойынша 
төменгі, орташа, жеткілікті, жоғары болып төрт 
дескрипторға бөлінді (4-кесте). 

Кесте 4 -  Эксперимент нәтижесін сапалық талдау критерийлері.

Керсеткіш Төмен Орташа Жеткілікті Жоғары

Білім 
алушылардың 
білім деңгейі

Негізгі ұғымдарды 
толық игермеген, 

ұғымдарды 
тәжірибемен 

байланыстыра 
алмайды

Негізгі ұғымдарды 
игерген, 

тәжірибеде 
қолдануы орнықты 

емес.

Биология 
және спорттық 

пәндердегі білімді 
байланыстырып, 

тапсырмаларды жүйелі 
орындай алады

Биология және спорттық 
білімді терең игерген, 
оны тәжірибеде еркін 

қолдана алады

Білім 
алушылардың 
инновацияға 
қабілеттілік 

деңгейі

Жаңаға ұмтылысы 
төмен. Жоспарланған 

алгоритм бойынша 
жүреді

Жаңа шешімдерді 
іздеу қабілеті 
бар. Дайын 

әдістерді аздаған 
өзгерістермен, 

көшірумен 
сипатталады

Инновацияны ашық 
ақпарат көздерінен 

алады, Саналылықпен 
тұрақты қолдана 

алады.

Шығармашылық 
көзқарастары 

қалыптасқан, белсенді, 
өз бетінше креативті 
шешімдер қабылдай 

алады

Білім 
алушылардың 

жағдаяттық 
мәселелерді 

шешу   деңгейі

Тапсырма мәтінінен 
қажетті сұрақтарды 

табу, ақпарат 
мағанасын игеруі 

төмен.

Қарапайым 
жағдайяттарды 

орындайды, шешім 
ұсынуы жеткіліксіз

Нақты спорттық 
жағдаяттарды 

физиологиялық 
білімге сүйеніп талдап, 

шешімдер қабылдай 
алады. 

Күрделендірілген 
жағдаяттық 

тапсырмаларды 
талдап, жаңа идеялар, 

жоспарлар, модель, 
гипотезалар ұсынып, 

ғылыми тұрғыдан 
дәлелдей алады

Топпен 
жұмыс жасау 
дағдылардың 

қалыптасу 
деңгейі

Топпен жұмыс жасау 
белсенділігі төмен, 
әлсіз байланыста

Топпен жұмысқа  
қатысады, 

ынтымақтастық 
тұрақсыз

Ортақ тапсырмаларды 
жауапкершілікпен 
орындайды, топ 

мүшелерімен тиімді 
қарым-қатынас жасай 

алады

Топта көшбасшылық 
жасап, бастамашыл 
ынтымақтастықта, 

жанжалды шешу, балама 
әдістерді табу, шешім 

қабылдап, жүзеге асыра 
алады

Пәнаралық кіріктірілген білім деңгейін 
анықтау мақсатында білім алушыларға 
кіріктіріліген мазмұнда тест сұрақтары берілді. 
Дұрыс жауаптардың санына байланысты білім 
алушылардың білім деңгейі бағаланды. Со-
нымен қатар, сапалық талдау критерийлері 
негізге алынды. Эксперимент барысында білім 
алушылардың оқитын оқу орны басты назарда 
болмады, бастысы берілген тест тапсырмала-
рына жауап беру нәтижесі болды. Сабақтағы 
теориялық материалдар, қолданылған оқу-
әдістемелік құралдар, тест тапсырмала-
ры бірдей болды. Тест тапсырмалары әрбір 
кіріктірілген сабақтан кейін алынды, барлық 
орташа жинақты балл бір академиялық кезең 
бойынша статистикалық талдаудан өткізілді. 
Білім алушылардың оқу сапасын бағалау 
20 сұрақ, 20 балл көрсеткішпен анықталды. 

Экспериментке дейінгі (pre-test) және экс-
перименттен кейінгі (post-test) пайыздық 
көрсеткіштері анықталды. Білім алушылардың 
оқу сапасын бағалу нәтижесіне тоқталатын 
болсақ, Эксперименттік топта (ЭТ) бастапқы 
тесттен төмен көрсеткішті көрсеткендер 19%, 
бақылау тобында (БТ) 19%, эксперименттен 
кейін ЭТ 10%, БТ -13% (кесте 5). 

Эксперимент басында орташа деңгейді 
көрсеткен білім алушылар ЭТ 46%, БТ 42%, 
эксперименттен кейін ЭТ 21%, БТ 33%. 
Ал бастысы жоғары деңгейді көрсеткен 
білім алушылар экспериментке дейін ЭТ 
10%, БТ 8% болса, эксперименттен кейін 
ЭТ 23%, БТ 16% (4-кесте). Қорытындылай 
келе, жүргізілген жұмыстардың нәтижесінде 
екі жағдайда да блім деңгейінің жоғарлауы 
байқалады. 

Кесте  5 -  Білім алушылардың оқу сапасын бағалау мәліметтері

Бі
лі

мд
і  

  
ме

ңг
ер

у Деңгей Экспериментке дейін Эксперименттен кейін
ЭТ БТ ЭТ БТ

Адам 
саны

% Адам 
саны

% Адам 
саны

% Адам 
саны

%

20 балл Төмен 18 19 16 19 9 10 11 13
Орташа 42 46 35 42 19 21 28 33
Жеткілікті 23 25 26 31 43 46 32 38
Жоғары 9 10 7 8 21 23 13 16
Барлығы 92 100,0 84 100,0 92 100,0 84 100,0

Ескертеу: төмен: 1-9 балл (49%); орташа: 10-13 балл (50-69%); жеткілікті 14-16 балл (70-84 %); жоғары 17-20 (85-100%).   

Эксперименттік топпен қатар, бақылау 
тобындағы білім алушылардың білім 
көрсеткіштерінің жоғарлауы байқалады. 
Бұл білім алушылардың белгіленген пәндер 
бойынша теориялық білімді алуында және 
логикалық жағынан ғылымды біртұтас көре 
алу қабілеттіліктерін байланысты. 

Эксперименттің келесі кезеңі білім 
алушылардың инновацияға қабілеттілік 
деңгейін және жағдаяттық тапсырмаларды 
шешу қабілеттіліктерін анықтау (6-7 кесте). 
Аталған көрсеткіштерді анықтау барысында 
әрбір тапсырмаға бағалау көрсеткіштері дай-
ындалды. Көрсеткіштерді деңгейлерге сәйкес 
дескрипторлар  дайындалды. Білім алушылар 
академиялық кезеңде пәндер бойынша топтық, 
жұптық зерттеу жұмыстарына жүгініп, жоба, 
кейс, жағдаяттық тапсырмаларды орын-
дап отырды. Жобаны және т.б тапырмалар-
ды орындау  білім алушылардың   таңдаған 
спорт түрлеріне, жоспарлы жарыстарға, 
практикалық және зертханалық жұмыстармен 
байланысты болды. Негізгі мақсатымыз 

білім алушыларды оқу-зерттеу жұмтарын 
жүргізуге баулу, биология және таңдаған 
спорт түрлері бойынша кіріктірілген тап-
сырмаларды орындауға дағдыландыру. Экс-
перимент барысында байқалған ерекшелік, 
білім алушылардың экспериментке дейінгі 
инновациялық қабілеттілігінің төменгі 
деңгейін көрсеткендердің пайызы төмен бол-
ды. Экспериментке дейін ЭТ 4%, БТ 2%, экс-
перименттен кейін төменгі деңгей болған 
жоқ. Білім алушылардың шығармашылық 
қабілеттері қалыптасқан, кейс, жоба және т.б 
шығармашылық тапсырмаларды орындаудан 
қабілеттері болды. Қалған көрсеткіштер бой-
ынша эксперименттен кейін сапалық жағынан 
жақсару болғанын 5-6 кестенден көруге бо-
лады. Білім алушылардың кіріктірілген 
пәндер бойынша жағдаяттық тапсырмалар-
ды орындау көрсеткіші бойынша, Экспери-
ментке дейін төмені көрсеткіш ЭТ 27%, БТ 
26%, эксперименттен кейін ЭТ 10%, БТ 15% 
азайды. Ал жеткілікті, жоғары  көрсеткіштер 
эксперименттен кейін жоғарлады (7 кесте). 

Кесте 6 -  Білім алушылардың инновацияға қабілеттілік деңгейі.

И
нн

ов
ац

ия
ға

 
қа

бі
ле

тт
іл

ік Деңгей Экспериментке дейін Эксперименттен кейін
ЭТ БТ ЭТ БТ

Адам 
саны

% Адам 
саны

% Адам 
саны

% Адам 
саны

%

20 балл Төмен 4 4 2 2 - - - -
Орташа 32 36 29 35 13 14 19 23
Жеткілікті 28 30 32 38 37 40 36 42
Жоғары 28 30 21 25 42 46 29 35
Барлығы 92 100,0 84 100,0 92 100,0 84 100,0

Кесте 7 - Білім алушылардың жағдаяттық мәселелерді шешу қабілеті.

Ж
ағ

да
ят

ты
 

та
пс

ы
рм

ал
ар

ды
 ш

еш
у Деңгей Экспериментке дейін Эксперименттен кейін

ЭТ БТ ЭТ БТ
Адам 
саны

% Адам 
саны

% Адам 
саны

% Адам 
саны

%

20 балл Төмен 24 27 22 26 9 10 13 15
Орташа 37 40 33 39 18 20 20 24
Жеткілікті 19 20 19 23 38 41 35 42
Жоғары 12 13 10 12 27 29 16 19
Барлығы 92 100,0 84 100,0 92 100,0 84 100,0

Білім алушылардың топпен жұмыс жасау қабілеттерін диагностикалық карталар жасап, 
бақылау арқылы жүргізілді. Кіріктірілген сабақтарда білім деңгейінің көрсеткіші, білім 
алушылардың мәселені берлесіп шешуіне тікелей байланысты. 

Кесте 8 - Білім алушылардың топпен жұмыс жасау дағдысының қалыптасуы.

То
пп

ен
 ж

ұм
ы

с 
ж

ас
ау

 д
ағ

ды
сы Деңгей Экспериментке дейін Эксперименттен кейін

ЭТ БТ ЭТ БТ
Адам 
саны

% Адам 
саны

% Адам 
саны

% Адам 
саны

%

20 балл Төмен 12 13 8 10 6 7 2 2
Орташа 43 47 38 45 22 24 27 33
Жеткілікті 21 23 27 32 38 41 37 44
Жоғары 16 17 11 13 26 28 18 21
Барлығы 92 100,0 84 100,0 92 100,0 84 100,0

Сондықтан білім алушылардың топпен 
бірге бірлесіп жұмыс жасау дағдыларының Онда 
қарастырылған критерийлер: коммуникативті 
дағдылар, топпен өзара қарым-қатынас, топ 
ішінде жауапкершіліктерді өзара бөлісу, өза
ра келіспеушіліктерді шешу, өзін-өзі бағалау 
алынды. Әрбір критерий бойынша көрсеткіштер 
сипатталды. Әрбір сабақта жиналған бағалау
лардың орташа деңгейі бойынша қорытынды 
шығарылды. Нәтижесінде білім алушылардың 
топпен жұмыс жасау экспериментке дейінгі 
сапалық көрсеткіші төменгі деңгей ЭТ 13 %, БТ 
10%, эксперименттен кейін ЭТ 7 %, БТ 2 %,

Ал жоғары көрсеткіш экспериментке дейін 
ЭТ 17%, БТ 13%, ал эксперименттен кейін 28%, 
БТ 21 % жоғарлағаны байқалады (8-кесте). 

Талқылау. Қазіргі ғылым мен техниканың 
қарқынды дамуы сатысында кешенді пәнаралық 

оқыту модельдерін қолдану, болашақ кәсіби 
мамандарды дайындау, заманауи күрделі мәсе
лелерді шешуге мүмкіндік береді. Білім алушы-
ларда пәнаралық ойлау қабілеті кездейсақ пайда 
болмайды, жоғары білім деңгейіне жету үшін 
ұзақ уақыт қажет болуы мүмкін. Сонымен қатар, 
білім алушылар екі немесе бірнеше пәнді син-
тездей алу үшін әдестемелік, теориялық көмек 
қажет болады. 

Классикалық педагогикалық әдебиеттерде 
кіріктіре оқытуды пәнаралық, пәнішілік, транс
пәндік кіріктіру, сонымен қатар тік және көл
денең бағытта кіріктіру деп жіктелген [14]. 

Мақалада аталған кіріктірулермен қатар, 
мультипәндік, проблеманы шешуге негізделген 
кіріктіру, кластерлік кіріктіру, модульдік кірік
тіру мәселелері талқыланды. Сонымен қатар, 
дене шынықтыру және спорт пәндері мен био-

логия пәндерін біріктіріп оқу бағдарламаларын 
және оқу-әдістемелік материалдар дайындауда 
R. Fogarty және H.H. Jacobs еңбектері негізге 
алынды. 

Кіріктіру модельдерін жүйелеуде R. Fogarty 
10 модельге бөліп қарастырды: the fragmentes 
model (фрагменттер моделі), the connected 
model (біріктірілген модель),  the nested model 
(кірістірілген модель), the sequenced model,  
the shared model (реттілік моделі), the webbed 
model (жарғақты модель), the threaded model 
(бұрандалы немесе шиыршықты модель), the 
integrated model (кіріктірілген модель),  the 
networked model (желілік модель),  the immersed 
model (ендірме модель) [9, б. 61-65]. H.H. 
Jacobs кіріктіре оқытуды 6 вариантқа бөліп 
қарастырды: discipline-based content design 
(пәнге негізделген дизайн-контент), parallel 
disciplines (параллель пәндер), multidisciplinary 
units/courses (мультипәнаралық бөлімшелер/
курстар), interdisciplinary units/courses (пән
аралық бөлімшелер/курстар), integrated day 
(кіріктірілген күн), complete program (толық 
бағдарлама) [11, б. 51]. Аталған кіріктіріп 
оқыту модельдерінен басқа да жіктеу түрлері 
бар. Бастысы пәннің мазмұнына, тереңдігіне, 
мамандыққа, үлесімділікке негізделіп бағдар
лама жасалу керек.

Кіріктіп оқыту модельдерін қолдана 
отырып, әрбір сабақта білім алушылардың 
білім деңгейі, инновациялық қабілеті және 
жағдаяттық мәселерді шешу қабілеті және 
топпен жұмыс жасау дағдыларына талдау 
жасалды. Аталғандардың ішінде инновациялық 
қабілеттілік деңгей эксперименттің басында 
жақсы деңгейді көрсетті, төменгі деңгейді 
көрсеткен білім алушылардың үлесі төмен 
болды, бұл білім алушылардың спорттық 
пәндерді оқу барысында тәжірибесінің барын 
көрсетеді, әрі спорттық жаттығуларды игеру 
барсында инновациялық мәселерді шешуге 
машықтанғандығын білдіреді. Білім, жағдаяттық 
мәселені шешуде төменгі деңгейді 15-22 % 
болды, тәжірибеден соң жоғары деігейді көрсету 
үлесі барлық категория бойынша 15-20 % 
артты, бұл аталған бағыт бойынша жұмысты 
жалғастыру нәтижелі жұмыс болатынын көр
сетеді. 

Қорытынды. 
1. Жүргізілген талдаулар, кіріктіре 

оқыту - пәннің бөлімдерін, бөлімшелерді, 
әртүрлі тақырыптарды немесе оқу пәндерінің 
мазмұнындағы терминдерді, ұғымдарды, заңды
лықтарды, практикалық міндеттерді біріктіретін 

білім беру үдерісінің формасы. Кіріктірілген 
білімнің тиімділігі, кіріктірілген мазмұнды 
үлесімді таңдау ғана емес, кіріктірілген 
моделді ұтымды таңдау, оны жүзеге асыру 
кезеңдерінің реттілігі, жобалық, жағдаяттық, 
зерттеу, практикалық және зертханалық жұ
мыстарды жүргізуге оқыту әдістерін үлесімді 
ұйымдастыруға байланысты. Білім алушыларға 
білім мазмұндарын байланыстыруға, мәселе
ні шешуге жетелейтін дидактикалық материал
дармен қамтамасыз ету шарт болып табылады.

Кіріктірілген оқытуды ұйымдастыру кірік
тірілген оқу бағдарламаларын, пәндердің жұмыс 
бағдарламаларын, тапсырмалар жүйесін, оқу 
нәтижелерін бағалау критерийлерін қамтитын 
оқу-әдістемелік құралдармен қамтамаз етілу 
тиіс. Бірнеше пәндердің мазмұнын талдау, 
байланыстыру мүмкіндіктерін қарастыру, 
модельдеуді, зерттеуді және практикалық мәсе
лерді шешуді көздейтін кріктіру сипатындағы 
тапсырмаларды дайындау басты назарда болуы 
керек.

2. Кіріктіре оқыту модельдерін қолдану ба
рысында  білім алушылардың білім деңгейінің 
жоғарлауына, инновациялық қабілетінің артуы
на, жағдаяттық мәселелерді шешу деңгейіне, 
топпен жұмыс жасау  дағдысының қалыптасы
на бірнеше факторлардың ықпалы болатыны 
айқындалды: оқу әдістері мен технологиялар, оқу 
ортасы, жеке ерекшеліктерді ескеруі,  бағалау 
және кері байланыс, практикамен байланыстыру, 
ынтымақтастық, мотивация және оқытушының 
шеберлігі. Аталған мәселелерді негізге алып, 
оқу бағдарламасы жасалып, сабақтар өткізудің 
нәтижесінде білім деңгейі эксперименттік 
топта жоғыры деңгей 7%-тен 23%-ке көтерілді, 
инновацияға қабілеттілік жоғары деңгей 30%-
тен, 46%-ға жоғарлады, жағдаяттық мәселерді 
шешу қабілеті эксперименттік топта жоғары 
деңгей 13%-тен, 29%-ке, топпен жұмыс жасау 
дағдысы да аздап жоғарлады. Жүргізілген 
эксперимент нәтижелері «Таңдалған спорт 
түрлері» және «Дене шынықтыру және спорт 
түрлерінің физиологиялық негіздері» пәндері
не биологиялық білімді кіріктіре оқыту білім 
алушылардың білім деңгейін, инновациялық 
ойлауын, жағдаяттық міндеттерді шешу қа
білетін және топтық жұмыс дағдыларын да
мытуға ықпал ететінін көрсетті. 

Осыған байланысты келесі ұсыныстар 
беріледі: 

1. Таңдаған спорт түрлері пәндерінің білім
дер жүйесіне спорттық жаттығулар кезінде адам 
ағзасының анатомиялық және физиологиялық 

бейімделу механизмдерін түсіндіретін кірікті
рілген тапсырмаларды енгізу ұсынылады. 
Бұл теориялық білімді практикада қолдануға 
мүмкіндігі арытады.

2. Таңдаған спорт түрлері пәндерін өткізу 
барысында спорттық жаттығу кезенде ағзаның 
сусыздануы, оттегінің жетіспеуі, жүректің 
жұмысы, шаршау физиологиясы, жарақаттың 
алдын алу, ағзаның қайта қалпына келеуі немесе 
қажу бойынша кейс тапсырмалар қолданылуы 
тиіс. Бұл білім алушылардың кәсіби шешімдер 
қабылдаудағы құзыреттілігін арттырады. 

3. Оқу үдерісі барысында ағзаның физио
логиялық көрсеткіштерін  (жүрек соғысы, 
тыныс алу жиілігі, бұлшықет белсенділігі) 
бақылайтын смар-сағат, фитнес-білезік, GPS-
трекер, жасанды интелект бағдарламаларын, 
аудио-видео материалдарды қолдану білім 

алушылардың танымдық белсенділігі мен кәсіби 
қызығушылығын арттырады.  

4. Биология мен спорттық пәндерді кіріктіреп 
оқытуда топтық, жұптық жобаларды, зерт-
теу жұмыстарын жүргізу білім алушылардың 
ынтымақтастық, коммуникативті дағдыларын 
дамытуға мүмкіндік береді. 

5. Білім алушыларды бағалау тек теориялық 
білім нәтижесімен емес, инновациялық 
қабілеттілік, жағдаяттық мәселелерді шешу, топ-
пен жұмыс жасау деңгейлерін қамтитын крите-
рийлер арқылы жүзеге асыру ұсынылады. 

6. Биология және спорттық пәндерді кі
ріктіріп оқытатын оқытушылар үшін бірлескен 
әдістемелік тренинг, каучтер мен тәжірибе 
алмасу алаңдарын ұйымдастыру кіріктіре оқыту 
тиімділігін арттырады. 

